
Oliy ta’lim muassasalari rahbar xodimlariga kasb kompetentliligi nuqtai 

nazaridan qo‘yiladigan malaka talablari quyidagicha belgilab berilgan: 

– bakalavriat ta’lim yo‘nalishlari, magistratura mutaxassisliklari o‘quv 

jarayoni sifatini ta’minlash va boshqarish; 

– talabalar bilim, malaka va ko‘nikmalarining davlat ta’lim standartlariga 

muvofiqligini adolatli baholanishini nazorat qilish; 

– normativ-xuquqiy hujjatlar asosida ilmiy-tadqiqotchilik faoliyatini 

tashkil etish va rivojlantirish borasida ko‘nikma va malakalarga ega bo‘lishi 

kerak [1]. 

 Bundan tashqari, Oliy ta’lim muassasalari rahbar kadrlari ilg‘or ta’lim 

texnologiyalari va pedagogik mahorat bo‘yicha ta’lim jarayonida axborot-

kommunikasiya texnologiyalarini qo‘llash, amaliy xorijiy til, tizimli taxlil va 

qarorlar qabul qilish asoslari, shuningdek, maxsus fanlarni o‘zlashtirgan, 

malaka va ko‘nikmalarga ega bo‘lishlari lozim.  

 Yuqorida ta’kidlab o‘tilgan kompetentlik foaliyati komponentlari asosida 

ta’lim tizimi sifatini xorijiy tajribalarga asoslangan holda ta’lim sifatini 

baholashning quyidagi sifat indikatorlarini keltirib o‘tish maqsadga muvofiqdir. 

 Buyuk Britaniya oliy ta’lim tizimi sifatini nazorat kilish Agentligining  

Koidalar majmuasi (Sifat  koidalari majmuasi)    oliy ta’lim tizimini sifatini 

nazorat kilish Agentligida ro‘yxatdan o‘tgan oliy ta’lim  muassasalariga 

qo‘yiladigan talablarni  belgilab  beradi.  

 Buyuk Britaniya oliy ta’lim tizimini sifatini nazorat  qilish  bo‘yicha  

Agentlikning qoidalar Majmuasining maqsadi  qo‘yidagilardir: 

– oliy  ta’lim tizimiga kuyiladigan yukori  akademik standartlarga mos 

kelish; 

– oliy   ta’lim muassasasi talabalarga berilayotgan ta’lim sifatini 

ta’minlash; 

– oliy ta’lim tizimini  uzluksiz va tizimli ravishda rivojlanishini  qo‘llab-

quvvatlash; 

– oliy ta’lim  muassasalari hakida to‘liq  ma’lumotning mavjudligini 

ta’minlash [2]. 

Ta’lim sifatini nazorat qilish xalqaro qoidalariga ko‘ra ta’limda eng ko‘p 

takrorlanadigan sifat indikatorlarini ta’lim sifatini baholash mezonlari sifatida 

qabul qilish maqsadga muvofiqdir: 

– dastur (talab va ehtiyojga javob beruvchi va yangilanib boruvchi) va 

o‘quv jarayoni; 

– xavfsiz, sog‘lom ichki va tashqi muhit; 

– kasbiy rivojlanish imkoniyati (o‘qituvchi va talaba uchun); 

– liderlik, samarali boshqaruv va ma’muriyat. 

Jarayonga asoslangan indikatorlar. 

1. Boshqaruv jarayoni: 

– boshqaruvning samaradorligi; 

– boshqaruv, o‘qituvchi, ota-ona o‘rtasidagi o‘zaro hamjihatlik, maqsadni 

bir xil ko‘ra olish, vazifalar va rejalarni  bajarishda umumiy xarakatlanish. 

2. Talabalar uchun o‘sish va rivojlanish jarayoni [3]: 

– yo‘l-yo‘riq va maslaxat berish;  

– ma’naviy va fuqarolik ta’limi;   

– talabalar tashkiloti (jamiyati, assosiasiyasi)ning mavjudligi; 

– jamiyat xizmati. 

3.  Tashqi aloqa jarayoni: 

– boshqa ta’lim muassasalari, ta’lim, biznes, jamiyat, davlat idoralari bilan 

ta’lim sifatini yaxshilash yo‘lida xamkorlik aloqalarining o‘rnatilganligi;   

– ish beruvchi bilan aloqa. 

4. Natijalarga erishish jarayoni (outcome process indicators): 

– fuqarolik mas’uliyati va axloqiy (ma’naviy) munosabat;  

– sport va boshqa sohalarda ishtirok etish, muvaffaqiyatga erishish; 

– ijtimoiy va kommunikasiya ko‘nikmalari, ta’lim muassasasi va 

jamiyatga xizmat ko‘rsatishga tayyorlik; 

– bosim va muammolarni yenga olish qobiliyati;  

– akademik muvaffaqiyat.     

Kompetentli yondashuv doirasida ta’lim tizimini boshqarishda yuqoridagi 

sifat indikatorlari albatta e’tiborga olinishi lozim. 

